
Jina Sahasranama Stotram

જિનસહસ્રનામસ્તોત્રમ્

(આચાર્ય જિનસેનકૃતમ્)

પ્રસ્તાવના પાઠ ।
સ્વયમ્ભુવે નમસ્તુભ્યમુત્પાદ્યાત્માનમાત્મનિ ।
સ્વાત્મનૈવ તથોદ્ભૂતવૃત્તયેઽચિન્ત્યવૃત્તયે॥ ૧॥
નમસ્તે જગતાંપત્યે લક્ષ્મીભર્ત્રે નમોઽસ્તુ તે ।
વિદાંવર નમસ્તુભ્યં નમસ્તે વદતાંવર॥ ૨॥
કર્મશત્રુહનં દેવમામનન્તિ મનીષિણઃ ।
ત્વમાનમત્સુરેણ્મૌલિ-ભા-માલાર્ભ્યચિન્ત-ક્રસમ્॥ ૩॥
ધ્યાન-દુર્ઘણ-નિભિન્ન્-ઘન-ઘાતિ મહાતરૂઃ ।
અનન્ત-ભવ-સન્તાન-જયાદાસીરનન્તજિત્॥ ૪॥
ત્રૈલોક્ય-નિર્જયાવાસ-દુર્દર્પ્પમતિદુર્જયમ્ ।
મૃત્યુરાજં વિજિત્યાસીજ્જિન મૃત્યુઞ્જયો ભવાન્॥ ૫॥
વિધૂતાશેષ-સંસાર-બ્ન્ધનો ભવ્ય-બ્ન્ધવઃ ।
ત્રિપુરારિસ્ત્વમીશોઽસિ જન્મ-મૃત્યુજરાન્તકૃત્॥ ૬॥
ત્રિકાલ-વિજયાશેષ-તત્વભેદાત્ ત્રિધોત્થિતમ્ ।
કેવલાખ્યં દધચ્ચક્ષુસ્ત્રિનેત્રોઽસિ ત્વમીશિતા॥ ૭॥
ત્વામ્ન્ધકાન્તકં પ્રાહુર્મોહ્ન્ધાસુર -મર્દ્દનાત્ ।
અર્દ્ધ તે નારયો યસ્માદર્ધનારીશ્વરોઽસ્યતઃ॥ ૮॥
શિવઃ શિવ-પદાધ્યાસાદ્ દુરિતારિ-હરો હરઃ ।
શઙ્કરઃ કૃતશં લોકે શમ્ભવસ્ત્વં ભવન્સુખે॥ ૯॥
વૃષભોઽસિ જગજ્જેયેષ્ઠઃ પુરૂઃ પુરૂ-ગુણોદયૈ ।

નાભેયો નાભિ-સમ્ભૂતેરિક્ષ્વાકુ-કુલ-ન્ન્દનઃ॥ ૧૦॥
ત્વમેકઃ પુરૂષસ્કન્ધસ્ત્વં દ્વે લોકસ્ય લોચને ।
ત્વં ત્રિધા બુદ્ધ-સન્માર્ગસ્ત્રિજ્ઞસ્ત્રિજ્ઞાન-ધારકઃ॥ ૧૧॥
ચતુઃશરણ-માઙ્ગલ્યૂર્મૂતિસ્ત્વં  ચતુરસ્ત્રધીઃ ।
પઞ્ચ-બ્રહ્મમયો દેવ પાવનસ્ત્વં પુનિહિ મામ્॥ ૧૨॥
સ્વર્ગાવતારિણે તુભ્યં સદ્યોજાતાત્મને નમઃ ।
જન્માભિષેક-વામાય વામદેવ નમોઽસ્તુ તે॥ ૧૩॥
સન્ન્ષ્ક્રિઆન્તાવદ્યોરાય પરં પ્રશમમીયુષે ।
કેવલજ્ઞાન-સંસિદ્ધાવીશાનાય નમોઽસ્તુ તે॥ ૧૪॥
પુરસ્તત્પુરૂષત્વેન વિમુક્‍ત-પદ-ભાજિને ।
નમસ્તત્પુરૂષાવસ્થાં ભાવિનીં  તેઽદ્ય વિભ્રતે॥ ૧૫॥
જ્ઞાનાવરણનિર્હાસાન્નમસ્તેઽનન્તચક્ષુષે ।
દર્શનાવરણોચ્છે દાન્ન્મસ્તે વિશ્વદ્દશ્વને॥ ૧૬॥
નમો દર્શનમોહધ્ને ક્ષાયિકામલદ્દષ્ટયે ।
નમશ્વારિત્રમોહધ્ને વિરાગાય મહૌજસે॥ ૧૭॥
નમસ્તેઽનન્ત-વીર્યાય નમોઽનન્ત-સુખાત્મને ।
નમસ્તેઽનન્ત-લોકાય લોકાલોકાવલોકિને॥ ૧૮॥
નમસ્તેઽનન્ત-દાનાય નમસ્તેઽનન્ત-લબ્ધયે ।
નમસ્તેઽનન્ત-ભોગાય નમોઽનન્તોપગોભિને॥ ૧૯॥
નમઃ પરમ-યોગાય નમસ્તુભ્યમયોનયે ।
નમઃ પરમ-પૂતાય નમસ્તે પરમર્ષયે॥ ૨૦॥
નમઃ પરમ-વિદ્યાય નમઃ પર-મત-ચ્છિદે ।
નમઃ પરમ-તત્વાય નમસ્તે પરમાત્મને॥ ૨૧॥
નમઃ પરમારૂપાય નમઃ પરમ-તેજસે ।
નમઃ પરમ-માર્ગાય નમસ્તે પરમેષ્ઠિને॥ ૨૨॥
પરર્મદ્ધિજુષે  ધામ્ને પરમ-જ્યોતિષે નમઃ ।
નમઃ પારતેમઃ પ્રાપ્તધામ્ને પરતરાત્મને॥ ૨૩॥

નમઃ ક્ષીણ-કલઙ્કાય ક્ષીણ-બ્ન્ધ નમોઽસ્તુ તે ।
નમસ્તે ક્ષીણ-મોહાય ક્ષીણ-દોષાય તે નમઃ॥ ૨૪॥
નમઃ સુગતયે તુભ્યં શોભનાં ગતિમીયુષે ।
નમસ્તેઽત્ન્દ્રિય-જ્ઞાન-સુખાયાન્ન્દ્રિયાત્મને॥ ૨૫॥
કાય-બ્ન્ધનનિર્મોક્ષાદકાયાય નમોસ્તુ તે ।
નમસ્તુમ્યમયોગાય યોગિનામધિયોગિને॥ ૨૬॥
અવેદાય નમસ્તુભ્યમકષાયાય તે નમઃ ।
નમઃ પરમ-યોગ્ન્દ્ર-વ્ન્દિતાઙ્ઘ્રિ  દ્વયાય તે॥ ૨૭॥
નમઃ પરમ-વિજ્ઞાન નમઃ પરમ-સંયમ ।
નમઃ પરદ્દમ્દ્દષ્ટ-પરમાર્થાય તાયિને॥ ૨૮॥
નમસ્તુભ્યમલેશ્યાય શુક્લલેશ્યાંશક-સ્પૃશે ।
નમો ભવ્યેતરાવસ્થાવ્યતીતાય વિમોક્ષિણે॥ ૨૯॥
સઙ્ગ્યસઞ્જ્ઞિદ્વયાવસ્થા  વ્યતિરિક્‍તામલાત્મને ।
નમસ્તે વીતસઞ્જ્ઞાય નમઃ ક્ષાયિકદ્દષ્ટયે॥ ૩૦॥
અનાહારાય તૃપ્તાય નમઃ પરમભાજુપે  ।
વ્યતીતાશેષદોષાય ભવાબ્ધેઃ પારમીયુષે॥ ૩૧॥
અજરાય નમસ્તુભ્યં નમસ્તે સ્તાદજન્મિને ।
અમૃત્યેવ નમસ્તુભ્યમચલાયાક્ષરાત્મને॥ ૩૨॥
અલમાસ્તાં ગુણસ્ત્રોતમનન્તાસ્તાવકા ગુણાઃ ।
ત્વાં નામસ્મૃતિમાત્રેણ પર્યુપાસિસિપામહે॥ ૩૩॥
એવં સ્તુત્વા જિનં દેવં ભક્‍ત્યા પરમયા સુધીઃ ।
પઠેદષ્ટોતરં નામ્નાં સહસ્રં પાપશાન્તયે॥ ૩૪॥
॥ ઇતિ પ્રસ્તાવના॥ પુષ્પાઞ્જલિઃ॥

૧ અથ શ્રીમદાદિશતમ્ ।
પ્રસિદ્ધાષ્ટસહસ્રદ્વેલક્ષણં ત્વાં ગિરામ્પતિમ્ ।
નામ્નામષ્ટસહસ્રેણ તોષ્ટુમોઽભીષ્ટસિદ્ધયે॥ ૧॥

શ્રીમાન્ સ્વયમ્ભૂર્વૃષભઃ શમ્ભવઃ શમ્ભુરાત્મભૂઃ ।
સ્વયમ્પ્રભઃ પ્રભુર્ભોક્તા વિશ્વભૂરપુનર્ભવઃ॥ ૨॥
વિશ્વાત્મા વિશ્વલોકેશ વિશ્વતશ્ચક્ષુરક્ષરઃ ।
વિશ્વવિદ્વિશ્વવિદ્યેશો વિશ્વયોનિરનશ્વરઃ॥ ૩॥
વિશ્વદૃશ્વા વિભુર્ધાતા વિશ્વેશો વિશ્વલોચનઃ ।
વિશ્વવ્યાપી વિધિર્વેધાઃ શાશ્વતો વિશ્વતોમુખઃ॥ ૪॥
વિશ્વકર્મા જગજ્જ્યેષ્ઠો વિશ્વમૂર્તિર્જિનેશ્વરઃ     ।
વિશ્વદૃક્ વિશ્વભૂતેશો વિશ્વજ્યોતિરનીશ્વરઃ॥ ૫॥
જિનો જિષ્ણુરમેયાત્મા વિશ્વરીશો જગત્પતિઃ ।
અનન્તજિદચિન્ત્યાત્મા ભવ્યબન્ધુરબન્ધનઃ॥ ૬॥
યુગાદિપુરુષો બ્રહ્મા પઞ્ચબ્રહ્મમયઃ શિવઃ ।
પરઃ પરતરઃ સૂક્ષ્મઃ પરમેષ્ઠી સનાતનઃ॥ ૭॥
સ્વયઞ્જ્યોતિરજોઽજન્મા બ્રહ્મયોનિરયોનિજઃ ।
મોહારિવિજયી જેતા ધર્મચક્રી દયાધ્વજઃ॥ ૮॥
પ્રશાન્તારિરનન્તાત્મા યોગી યોગીશ્વરાર્ચિતઃ   ।
બ્રહ્મવિદ્ બ્રહ્મતત્ત્વજ્ઞો બ્રહ્મોદ્યાવિદ્યતીશ્વરઃ॥ ૯॥
શુદ્ધો બુદ્ધઃ પ્રબુદ્ધાત્મા સિદ્ધાર્થઃ સિદ્ધશાસનઃ ।
સિદ્ધઃ સિદ્ધાન્તવિદ્ ધ્યેયઃ સિદ્ધસાધ્યો જગદ્ધિતઃ॥ ૧૦॥
સહિષ્ણુરચ્યુતોઽનન્તઃ પ્રભવિષ્ણુર્ભવોદ્ભવઃ ।
પ્રભૂષ્ણુરજરોઽજર્યો ભ્રાજિષ્ણુર્ધીશ્વરોઽવ્યયઃ॥ ૧૧॥
વિભાવસુરસમ્ભૂષ્ણુઃ સ્વયમ્ભૂષ્ણુઃ પુરાતનઃ ।
પરમાત્મા પરઞ્જ્યોતિસ્ત્રિજગત્પરમેશ્વરઃ॥ ૧૨॥
॥ ઇતિ શ્રીમદાદિશતમ્॥ ૧॥ ઉદકચન્દનતન્દુલ॥। આદિ શ્લોક॥ અર્ઘ્યમ્ ।

૨ અથ દિવ્યાદિશતમ્ ।
દિવ્યભાષાપતિર્દિવ્યઃ   પૂતવાક્ પૂતશાસનઃ ।
પૂતાત્મા પરમજ્યોતિર્ધર્માધ્યક્ષો દમીશ્વરઃ॥ ૧૩॥
શ્રીપતિર્ભગવાનર્હન્નરજા વિરજાઃ શુચિઃ ।

તીર્થંકૃત્કેવલીશાનઃ  પૂજાર્હઃ સ્નાતકોઽમલઃ॥ ૧૪॥
અનન્તદીપ્તિર્જ્ઞાનાત્મા સ્વયમ્બુદ્ધઃ પ્રજાપતિઃ ।
મુક્તઃ શક્તો નિરાબાધો નિષ્કલો ભુવનેશ્વરઃ॥ ૧૫॥
નિરઞ્જનો જગજ્જ્યોતિર્નિરુક્તોક્તિર્નિરામયઃ     ।
અચલ સ્થિતિરક્ષોભ્યઃ કૂટસ્થઃ સ્થાણુરક્ષયઃ॥ ૧૬॥
અગ્રણીર્ગ્રામણીર્નેતા પ્રણેતા ન્યાયશાસ્ત્રકૃત્ ।
શાસ્તા ધર્મપતિર્ધર્યો ધર્માત્મા ધર્મતીર્થઙ્કૃત્॥ ૧૭॥
વૃષધ્વજો વૃપાધીશો વૃષકેતુવૃષાયુધઃ ।
વૃષો વૃષપતિર્ભર્ત્તા વૃષભાઙ્કો વૃષોદ્ભવઃ॥ ૧૮॥
હિરણ્યનાભિર્ભૂતાત્મા ભૂતભૃદ્ભૂતભાવનઃ ।
પ્રભવો વિભવો ભાસ્વાન્ ભવો ભાવો ભવાન્તકઃ॥ ૧૯॥
હિરણ્યગર્ભઃ શ્રીગર્ભઃ પ્રભૂતવિભવોદ્ભવઃ ।
સ્વયમ્પ્રભુઃ પ્રભૂતાત્મા ભૂતનાથો જગત્પ્રભુઃ॥ ૨૦॥
સર્વાદિઃ સર્વદૃક્ સાર્વઃ સર્વજ્ઞઃ સર્વદર્શનઃ ।
સર્વાત્મા સર્વલોકેશઃ સર્વવિત્ સર્વલોકજિત્॥ ૨૧॥
સુગતિઃ સુશ્રુતઃ સુશ્રુક્ સુવાક્ સૂરિર્બહુશ્રુતઃ ।
વિશ્રુતો વિશ્વતઃ પાદો વિશ્વશીર્ષઃ શુચિશ્રવાઃ॥ ૨૨॥
સહસ્રશીર્ષઃ ક્ષેત્રજ્ઞઃ સહસ્રાક્ષઃ સહસ્રપાત્ ।
ભૂતભવ્યભવદ્ભર્ત્તા વિશ્વવિદ્યામહેશ્વરઃ॥ ૨૩॥
॥ ઇતિ દિવ્યાદિશતમ્॥ ૨॥ અર્ઘ્યમ્॥

૩ અથ સ્થવિષ્ઠાદિશતમ્ ।
સ્થવિષ્ઠઃ સ્થવિશે જ્યેષ્ઠઃ પૃષ્ઠઃ પ્રેષ્ટો વરિષ્ટધીઃ ।
સ્થેષ્ઠો ગરિષ્ઠો બંહિષ્ઠઃ શ્રેષ્ટોઽણિષ્ઠો ગરિષ્ઠગીઃ॥ ૨૪॥
વિશ્વભૃદ્વિશ્વસૃડ્ વિશ્વેદ્ વિશ્વભુગ્વિશ્વનાયકઃ ।
વિશ્વાશીર્વિશ્વરૂપાત્મા   વિશ્વજિદ્વિજિતાન્તકઃ॥ ૨૫॥
વિભવો વિભયો વીરો વિશોકો વિરુજો જરન્ ।

વિરાગો વિરતોઽસઙ્ગો  વિવિક્તો વીતમત્સરઃ॥ ૨૬॥
વિનેયજનતાબન્ધુર્વિલીનાશેષકલ્મષઃ   ।
વિયોગો યોગવિદ્વિદ્વાન્ વિધાતા સુવિધિઃ સુધીઃ॥ ૨૭॥
ક્ષાન્તિભાક્ પૃથિવીમૂર્ત્તિઃ   શાન્તિભાક્ સલિલાત્મકઃ ।
વાયુમૂર્તિરસઙ્ગાત્મા    વહ્નિમૂર્તિરધર્મધક્   ॥ ૨૮॥
સુયજ્વા યજમાનાત્મા સુત્વા સુત્રામપૂજિતઃ ।
ઋત્વિગ્યજ્ઞપતિર્યાજ્યો યજ્ઞાઙ્ગમમૃતં  હવિઃ॥ ૨૯॥
વ્યોમમૂર્તિરમૂર્ત્તાત્મા   નિર્લેપો નિર્મલોઽચલઃ ।
સોમમૂર્ત્તિઃ   સુસૌમ્યાત્મા સૂર્યમૂર્તિર્મહાપ્રભઃ  ॥ ૩૦॥
મન્ત્રવિન્મન્ત્રકૃન્મન્ત્રી મન્ત્રમૂર્તિરનન્તગઃ   ।
સ્વતન્ત્રસ્તન્ત્રકૃત્સ્વાન્તઃ કૃતાન્તાન્તઃ કૃતાન્તકૃત્॥ ૩૧॥
કૃતી કૃતાર્થઃ સત્કૃત્યઃ કૃતકૃત્યઃ કૃતક્રતુઃ ।
નિત્યો મૃત્યુઞ્જયોઽમૃત્યુરમૃતાત્માઽમૃતોદ્ભવઃ॥ ૩૨॥
બ્રહ્મનિષ્ઠઃ પરમ્બ્રહ્મ બ્રહ્માત્મા બ્રહ્મસમ્ભવઃ ।
મહાબ્રહ્મપતિર્બ્રહ્મેટ્ મહાબ્રહ્મપદેશ્વરઃ॥ ૩૩॥
સુપ્રસન્નઃ પ્રસન્નાત્મા જ્ઞાનધર્મદમપ્રભુઃ ।
પ્રશમાત્મા પ્રશાન્તાત્મા પુરાણપુરુષોત્તમઃ॥ ૩૪॥
॥ ઇતિ સ્થવિષ્ઠાદિશતમ્॥ ૩॥ અર્ઘ્યમ્॥

૪ અથ મહાશોકધ્વજાદિશતમ્ ।
મહાશોકધ્વજોઽશોકઃ કઃ સ્રષ્ટા પદ્મવિષ્ટરઃ ।
પદ્મેશઃ પદ્મસમ્ભૂતિઃ પદ્મનાભિરનુત્તરઃ॥ ૩૫॥
પદ્મયોનિર્જગદ્યોનિરિત્યઃ સ્તુત્યઃ સ્તુતીશ્વરઃ ।
સ્તવનાર્હો હૃષીકેશો જિતજેયઃ કૃતક્રિયઃ॥ ૩૬॥
ગણાધિપો ગણજ્યેષ્ઠો ગણ્યઃ પુણ્યો ગણાગ્રણીઃ ।
ગુણાકરો ગુણામ્ભોધિર્ગુણજ્ઞો ગુણનાયકઃ॥ ૩૭॥
ગુણાદરી ગુણોચ્છેદી નિર્ગુણઃ પુણ્યગીર્ગુણઃ ।

શરણ્યઃ પુણ્યવાક્ પૂતો વરેણ્યઃ પુણ્યનાયકઃ॥ ૩૮॥
અગણ્યઃ પુણ્યધીર્ગુણ્યઃ પુણ્યકૃત્પુણ્યશાસનઃ ।
ધર્મારામો ગુણગ્રામઃ પુણ્યાપુણ્યનિરોધકઃ॥ ૩૯॥
પાપાપેતો વિપાપાત્મા વિપાપ્મા વીતકલ્મષઃ ।
નિદ્વન્દ્વો નિર્મદઃ શાન્તો નિર્મોહો નિરુપપ્લવઃ॥ ૪૦॥
નિર્નિમેષો   નિરાહારો નિઃક્રિયો નિરુપપ્લવઃ ।
નિષ્કલઙ્કો નિરસ્તૈના નિર્ધૂતાઙ્ગો  નિરાસ્રવઃ॥ ૪૧॥
વિશાલો વિપુલજ્યોતિરતુલોઽચિન્ત્યવૈભવઃ ।
સુસંવૃતઃ સુગુત્માત્મા સુભૃત્સુનયતસ્ત્વવિત્॥ ૪૨॥
એકવિદ્યો મહાવિદ્યો મુનિઃપરિવૃઢઃ પતિઃ ।
ધીશો વિદ્યાનિધિઃસાતી વિનેતા વિતાન્તકઃ॥ ૪૩॥
પિતા પિતામહઃ પાતા પવિત્રઃ પાવનો ગતિઃ ।
ત્રાતા ભિષગ્વરો વર્યો વરદઃ પરમઃ પુમાન્॥ ૪૪॥
કવિઃ પુરાણપુરુષો વર્ષીયાન્ વૃષભઃ પુરુઃ ।
પ્રતિષ્ઠાપ્રસવો હેતુર્ભુવનૈકપિતામહઃ॥ ૪૫॥
॥ ઇતિ મહાશોકધ્વજાદિશતમ્॥ ૪॥ અર્ઘ્યમ્॥

૫ અથ શ્રીવૃક્ષલક્ષણાદિશતમ્ ।
શ્રીવૃક્ષલક્ષણઃ શ્લક્ષ્ણો લક્ષણ્યઃ શુભલક્ષણઃ ।
નિરક્ષઃ પુણ્ડરીકાક્ષઃ પુષ્કલઃ પુષ્કરેક્ષણઃ॥ ૪૬॥
સિદ્ધિદઃ સિદ્ધસઙ્કલ્પઃ સિદ્ધાત્મા સિદ્ધસાધનઃ ।
બુદ્ધબોધ્યો મહાબોધિર્વર્ધમાનો મહર્દ્ધિકઃ  ॥ ૪૭॥
વેદાઙ્ગો  વેદવિદ્વેદ્યો જાતરૂપો વિદાંવરઃ ।
વેદવેદ્યઃ સ્વસંવેદ્યો વિવેદો વદતાંવરઃ॥ ૪૮॥
અનાદિનિધનોઽવ્યક્તો વ્યક્તવાગ્વ્યક્તશાસનઃ ।
યુગાદિકૃદ્યુગાધારો યુગાદિર્જગદાદિજઃ॥ ૪૯॥
અતીન્દ્રોઽતીન્દ્રિયો ઘીન્દ્રો મહેન્દ્રોઽતીન્દ્રિયાર્થદૃક્ ।

અનિન્દ્રિયોઽહમિન્દ્રાર્ચ્યો મહેન્દ્રમહિતો મહાન્॥ ૫૦॥
ઉદ્ભવઃ કારણં કર્ત્તા પારગો ભવતારકઃ ।
અગાહ્યો ગહનં ગુહ્યં પરાર્ધ્યઃ પરમેશ્વરઃ॥ ૫૧॥
અનન્તર્દ્ધિરમેયર્દ્ધિરચિન્ત્યર્દ્ધિઃ       સમગ્રધીઃ ।
પ્રાગ્ર્યઃ પ્રાગ્રહરોઽભ્યગ્ર્યઃ પ્રત્યગ્રોઽમ્યોઽગ્રિમોઽગ્રજઃ॥ ૫૨॥
મહાતપાઃ મહાતેજા મહોદર્કો મહોદયઃ ।
મહાયશા મહાધામા મહાસત્ત્વો મહાધૃતિઃ॥ ૫૩॥
મહાધૈર્યો મહાવીર્યો મહાસમ્પન્મહાબલઃ ।
મહાશક્તિર્મહાજ્યોતિર્મહાભૂતિર્મહાદ્યુતિઃ॥ ૫૪॥
મહામતિર્મહાનીતિર્મહાક્ષાન્તિર્મહોદયઃ ।
મહાપ્રાજ્ઞો મહાભાગો મહાનન્દો મહાકવિઃ॥ ૫૫॥
મહામહા મહાકીર્ત્તિર્મહાકાન્તિર્મહાવપુઃ   ।
મહાદાનો મહાજ્ઞાનો મહાયોગો મહાગુણઃ॥ ૫૬॥
મહામહપતિઃ પ્રાપ્તમહાકલ્યાણપઞ્ચકઃ ।
મહાપ્રભુર્મહાપ્રાતિહાર્યાધીશો મહેશ્વરઃ॥ ૫૭॥
॥ ઇતિ શ્રીવૃક્ષાદિશતમ્॥ ૫॥ અર્ઘ્યમ્॥

૬ અથ મહામુન્યાદિશતમ્ ।
મહામુનિર્મહામૌની મહાધ્યાનો મહાદમઃ ।
મહાક્ષમો મહાશીલો મહાયજ્ઞો મહામખઃ॥ ૫૮॥
મહાવ્રતપતિર્મહ્યો મહાકાન્તિધરોઽધિપઃ ।
મહામૈત્રીમયોઽમેયો મહોપાયો મહોમયઃ॥ ૫૯॥
મહાકારુણિકો મન્તા મહામન્ત્રો મહામતિઃ ।
મહાનાદો મહાઘોષો મહેજ્યો મહસામ્પતિઃ॥ ૬૦॥
મહાધ્વરધરો ધુર્યો મહૌદાર્યો મહિષ્ઠવાક્ ।
મહાત્મા મહસાન્ધામ મહર્ષિર્મહિતોદયઃ  ॥ ૬૧॥
મહાક્લેશાઙ્કુશઃ શૂરો મહાભૂતપતિર્ગુરુઃ ।

મહાપરાક્રમોઽનન્તો મહાક્રોધરિપુર્વશી॥ ૬૨॥
મહાભવાબ્ધિસન્તારી મહામોહાદ્રિસૂદનઃ ।
મહાગુણાકરઃક્ષાન્તો મહાયોગીશ્વરઃ શમી॥ ૬૩॥
મહાધ્યાનપતિર્ધ્યાતા મહાધર્મા મહાવ્રતઃ ।
મહાકર્મારિહાત્મજ્ઞો મહાદેવો મહેશિતા॥ ૬૪॥
સર્વક્લેશાપહ સાધુઃ સર્વદોષહરો હરઃ ।
અસઙ્ખ્યેયોઽપ્રમેયાત્મા શમાત્મા પ્રશમાકરઃ॥ ૬૫॥
સર્વયોગીશ્વરોઽચિન્ત્યઃ શ્રુતાત્મા વિષ્ટરશ્રવાઃ ।
દાન્તાત્મા દમતીર્થેશો યોગાત્મા જ્ઞાનસર્વગઃ॥ ૬૬॥
પ્રધાનમાત્મા પ્રકૃતિઃ  પરમઃ પરમોદયઃ ।
પ્રક્ષીણબન્ધઃ કામારિઃ ક્ષેમકૃત્ ક્ષેમશાસનઃ॥ ૬૭॥
પ્રણવઃ પ્રણયઃ પ્રાણઃ પ્રાણદઃ પ્રણતેશ્વરઃ ।
પ્રમાણં પ્રણિધિર્દક્ષો દક્ષિણોઽધ્વર્યુરધ્વરઃ॥ ૬૮॥
આનન્દો નન્દનો નન્દો વન્દ્યોઽનિન્યોઽભિનન્દનઃ ।
કામહા કામદઃ કામ્યઃ કામધેનુરરિઞ્જયઃ॥ ૬૯॥
॥ ઇતિ મહામુન્યાદિશતમ્॥ ૬॥ અર્ઘ્યમ્॥

૭ અથ સંસ્કૃતાદિશતમ્ ।
અસંસ્કૃતઃ સુસંસ્કારઃ પ્રાકૃતો વૈકૃતાન્તકૃત્ ।
અન્તકૃત્કાન્તિગુઃ કાન્તશ્ચિન્તામણિરભીષ્ટદઃ॥ ૭૦॥
અજિતો જિતકામારિરમિતોઽમિતશાસનઃ ।
જિતક્રોધો જિતામિત્રો જિતક્રેશો જિતાન્તકઃ॥ ૭૧॥
જિનેન્દ્રઃ પરમાનન્દો મુનીન્દ્રો દુન્દુભિસ્વનઃ ।
મહેન્દ્રવન્યો યોગીન્દ્રો યતીન્દ્રો નાભિનન્દનઃ॥ ૭૨॥
નાભેયો નાભિજોઽજાતઃ સુવ્રતો મનુરુત્તમઃ ।
અભેદ્યોઽનત્યયોઽનાશ્વાનધિકોઽધિગુરુઃ સુધીઃ॥ ૭૩॥
સુમેધા વિક્રમી સ્વામી દુરાધર્ષો નિરુત્સુકઃ ।

વિશિષ્ટઃ શિષ્ટભુક્ શિષ્ટઃ પ્રત્યયઃ કામનોઽનઘઃ॥ ૭૪॥
ક્ષેમી ક્ષેમઙ્કરોઽક્ષય્યઃ ક્ષેમધર્મપતિઃ ક્ષમી ।
અગ્રાહ્યો જ્ઞાનનિગ્રાહ્યો ધ્યાનગમ્યો નિરુત્તરઃ॥ ૭૫॥
સુકૃતી ધાતુરિજ્યાર્હઃ સુનયશ્ચતુરાનનઃ ।
શ્રીનિવાસશ્ચતુર્વક્ત્રશ્ચતુરાસ્યશ્ચતુર્મુખઃ॥ ૭૬॥
સત્યાત્મા સત્યવિજ્ઞાનઃ સત્યવાક્ સત્યશાસનઃ ।
સત્યાશીઃ સત્યસન્ધાનઃ સત્યઃ સત્યપરાયણઃ॥ ૭૭॥
સ્થેયાન્ સ્થવીયાન્ નેદીયાન્ દવીયાન્ દૂરદર્શનઃ ।
અણોરણીયાનનણુર્ગુરુરાયો ગરીયસામ્॥ ૭૮॥
સદાયોગઃ સદાભોગઃ સદાતૃપ્તઃ સદાશિવઃ ।
સદાગતિઃ સદાસૌખ્યઃ સદાવિદ્યઃ સદોદયઃ॥ ૭૯॥
સુઘોષઃ સુમુખઃ સૌમ્યઃ સુખદઃ સુહિતઃ સુહૃત્ ।
સુગુપ્તો ગુપ્તિભૃદ્ ગોપ્તા લોકાધ્યક્ષો દમીશ્વરઃ॥ ૮૦।
॥ ઇતિ અસંસ્કૃતાદિશતમ્॥ ૭॥ અર્ઘ્યમ્॥

૮ અથ બૃહદાદિશતમ્ ।
બૃહન્ બૃહસ્પતિર્વાગ્મી વાચસ્પતિરુદારધીઃ ।
મનીષી ધિષણો ધીમાઞ્છેમુષીશો ગિરામ્પતિઃ॥ ૮૧॥
નૈકરૂપો નયોત્તઙ્ગો  નૈકાત્મા નૈકધર્મકૃત્ ।
અવિજ્ઞેયોઽપ્રતર્ક્યાત્મા કૃતજ્ઞઃ કૃતલક્ષણઃ॥ ૮૨॥
જ્ઞાનગર્ભો દયાગર્ભો રત્નગર્ભઃ પ્રભાસ્વરઃ ।
પદ્મગર્ભો જગદ્ગર્ભો હેમગર્ભઃ સુદર્શનઃ॥ ૮૩॥
લક્ષ્મીવાંસ્ત્રિદશાધ્યક્ષો દૃઢીયાનિન ઈશિતા ।
મનોહરો મનોજ્ઞાઙ્ગો  ધીરો ગમ્ભીરશાસનઃ॥ ૮૪॥
ધર્મયૂપો દયાયાગો ધર્મનેમિર્મુનીશ્વરઃ ।
ધર્મચક્રાયુધો દેવઃ કર્મહા ધર્મઘોષણઃ॥ ૮૫॥
અમોઘવાગમોઘાજ્ઞો નિર્મલોઽમોઘશાસનઃ ।
સુરૂપઃ સુભગસ્ત્યાગી સમયજ્ઞઃ સમાહિતઃ॥ ૮૬॥

સુસ્થિતઃ સ્વાસ્થ્યભાક્ સ્વસ્થો નીરજસ્કો નિરુદ્વવઃ ।
અલેપો નિષ્કલઙ્કાત્મા વીતરાગો ગતસ્પૃહઃ॥ ૮૭॥
વશ્યેન્દ્રિયો વિમુક્તાત્મા નિઃસપત્નો જિતેન્દ્રિયઃ ।
પ્રશાન્તોઽનન્તધામર્ષિમઙ્ગલં    મલહાનઘઃ॥ ૮૮॥
અનીદૃગુપમાભૂતો દિષ્ટિર્દૈવમગોચરઃ ।
અમૂર્તો મૂર્ત્તિમાનેકો   નૈકી નાનૈકતત્ત્વદૃક્ ॥ ૮૯॥
અધ્યાત્મગમ્યો ગમ્યાત્મા યોગવિદ્યોગિવન્દિતઃ ।
સર્વત્રગઃ સદાભાવો ત્રિકાલ વિષાયર્થદૃક્ ॥ ૯૦॥
શઙ્કરઃ શંવદો દાન્તો દમી ક્ષાન્તિપરાયણઃ ।
અધિપઃ પરમાનન્દઃ પરાત્મજ્ઞઃ પરાત્પરઃ॥ ૯૧॥
ત્રિજગદ્વલ્લભોઽભ્યર્ચ્ય સ્ત્રિ જગન્મઙ્ગલોદયઃ  ।
ત્રિજગત્પતિપૂજ્યાઙ્ઘ્રિસ્ત્રિલોકાગ્રશિખામણિઃ ॥ ૯૨॥
॥ ઇતિ બૃહદાદિશતમ્॥ ૮॥ અર્ઘ્યમ્॥

૯ અથ ત્રિકાલદર્શ્યાદિશતમ્ ।
ત્રિકાલદર્શી લોકેશો લોકધાતા દૃઢવ્રતઃ ।
સર્વલોકાતિગઃ પૂજ્યઃ સર્વલોકૈકસારથિઃ॥ ૯૩॥
પુરાણઃ પુરુષઃ પૂર્વઃ કૃતપૂર્વાગવિસ્તરઃ ।
આદિદેવઃ પુરાણાદ્યઃ પુરુદેવોઽધિદેવતા॥ ૯૪॥
યુગમુખો યુગજ્યેષ્ઠો યુગાદિસ્થિતિદેશકઃ ।
કલ્યાણવર્ણઃ કલ્યાણઃ કલ્યઃ કલ્યાણલક્ષણઃ॥ ૯૫॥
કલ્યાણપ્રકૃતિર્દીપ્તકલ્યાણાત્મા  વિકલ્મષઃ ।
વિકલઙ્કઃ કલાતીતઃ કલિલઘ્નઃ કલાધરઃ॥ ૯૬॥
દેવદેવો જગન્નાથો જગદ્વન્ધુર્જગદ્વિભુઃ ।
જગદ્વિતૈષી લોકજ્ઞઃ સર્વગો જગદગ્રગઃ॥ ૯૭॥
ચરાચરગુરુર્ગોપ્યો ગૂઢાત્મા ગૂઢગોચરઃ ।
સદ્યોજાતઃ પ્રકાશાત્મા જ્વલજ્જ્વલનસપ્રભઃ॥ ૯૮॥

આદિત્યવર્ણો ભર્માભઃ સુપ્રભઃ કનકપ્રભઃ ।
સુવર્ણવર્ણો રુક્માભઃ સૂર્યકોટિસમપ્રભઃ॥ ૯૯॥
તપનીયનિભસ્તુઙ્ગો  બાલાર્કાભોઽનલપ્રભઃ ।
સન્ધ્યાભ્રબભ્રુહેમાભસ્તપ્તચામીકરચ્છવિઃ॥ ૧૦૦॥
નિષ્ટપ્તકનકચ્છ્રાયઃ  કનત્કાઞ્ચનસન્નિભઃ ।
હિરણ્યવર્ણઃ સ્વર્ણાભઃ શાતકુમ્ભનિભપ્રભઃ॥ ૧૦૧॥
દ્યુન્નભો જાતરૂપાભો દીપ્તજામ્બૂનદદ્યુતિઃ ।
સુધૌતકલધૌતશ્રીઃ પ્રદીપ્તો હાટકદ્યુતિઃ॥ ૧૦૨॥
શિષ્ટેષ્ટઃ પુષ્ટિદઃ પુષ્ટઃ સ્પષ્ટઃ સ્પષ્ટાક્ષરઃ ક્ષમઃ ।
શત્રુઘ્નોઽપ્રતિઘોઽમોઘઃ પ્રશાસ્તા શાસિતા સ્વભૂઃ॥ ૧૦૩॥
શાન્તિનિષ્ઠો મુનિજ્યેષ્ઠઃ શિવતાતિઃ શિવપ્રદઃ ।
શાન્તિદઃ શાન્તિકૃચ્છાન્તિઃ કાન્તિમાન્ કામિતપ્રદઃ॥ ૧૦૪॥
શ્રેયોનિધિરધિષ્ઠાનમપ્રતિષ્ઠઃ પ્રતિષ્ઠિતઃ ।
સુસ્થિરઃ સ્થાવરઃ સ્થાણુઃ પ્રથીયાન્ પ્રથિતઃ પૃથુઃ॥ ૧૦૫॥
॥ ઇતિ ત્રિકાલદર્શ્યાદિશતમ્॥ ૯॥ અર્ઘ્યમ્॥

૧૦ અથ દિગ્વાસાદિશતમ્ ।
દિગ્વાસા વાતરશનો નિર્ગ્રન્થેશો નિરમ્બરઃ ।
નિષ્કિઞ્ચનો નિરાશંસો જ્ઞાનચક્ષુરમોમુહઃ॥ ૧૦૬॥
તેજોરાશિરનન્તૌજા જ્ઞાનાન્ધિઃ શીલસાગરઃ ।
તેજોમયોઽમિતજ્યોતિર્જ્યોતિમૂર્ત્તિસ્તમોપહઃ  ॥ ૧૦૭॥
જગચ્ચૂડામણિર્દીપ્તઃ શંવાન્ વિઘ્નવિનાયકઃ ।
કલિઘ્નઃ કર્મશત્રુઘ્નો લોકાલોકપ્રકાશકઃ॥ ૧૦૮॥
અનિદ્રાલુરતન્દ્રાલુર્જાગરૂકઃ પ્રમામયઃ ।
લક્ષ્મીપતિર્જગજ્જ્યોતિર્ધર્મરાજઃ પ્રજાહિતઃ॥ ૧૦૯॥
મુમુક્ષુર્બન્ધમોક્ષજ્ઞો જિતાક્ષો જિતમન્મથઃ ।
પ્રશાન્તરસશૈલૂષો ભવ્યપેટકનાયકઃ॥ ૧૧૦॥

મૂલ કર્ત્તાઽખિલજ્યોતિર્મલઘ્નો મૂલકારણમ્ ।
આપ્તો વાગીશ્વરઃ શ્રેયાન્ડ્રાયસોક્તિર્નિરુક્તવાક્   ॥ ૧૧૧॥
પ્રવક્તા વચસામીશો મારજિદ્વિશ્વભાવવિત્ ।
સુતનુસ્તનુર્નિર્મુક્તઃ   સુગતો હતદુર્ણયઃ॥ ૧૧૨॥
શ્રીશઃ શ્રીશ્રિતપાદાબ્જો વીતભીરભયઙ્કરઃ ।
ઉત્સન્નદોષો નિર્વિઘ્નો   નિશ્ચલો લોકવત્સલઃ॥ ૧૧૩॥
લોકોત્તરો લોકપતિર્લોકવક્ષુરપારધીઃ ।
ધીરધીર્બુદ્ધસન્માર્ગઃ શુદ્ધઃ સૂનૃતપૂતવાક્ ॥ ૧૧૪॥
પ્રજ્ઞાપારમિતઃ પ્રાજ્ઞો યતિર્નિયમિતેન્દ્રિયઃ   ।
ભદન્તો ભદ્રકૃદ્ ભદ્રઃ કલ્પવૃક્ષો વરપ્રદઃ॥ ૧૧૫॥
સમુન્મૂલિતકર્મારિઃ કર્મકાષ્ઠાશુશુણિઃ ।
કર્મણ્યઃ કર્મઠઃ પ્રાંશુર્હેયાદેયવિચક્ષણઃ॥ ૧૧૬॥
અનન્તશક્તિરચ્છેદ્યસ્ત્રિપુરારિસ્ત્રિલોચનઃ ।
ત્રિનેત્રસ્ત્રયમ્બકસ્ત્ર્યક્ષઃ કેવલજ્ઞાનવીક્ષણઃ॥ ૧૧૭॥
સમન્તભદ્રઃ શાન્તારિર્ધર્માચાર્યો દયાનિધિઃ ।
સૂક્ષ્મદર્શી જિતાનઙ્ગઃ  કૃપાલુર્ધર્મદેશકઃ॥ ૧૧૮॥
શુભંયુઃ સુખસાદ્ભૂતઃ પુણ્યરાશિરનામયઃ ।
ધર્મપાલો જગત્પાલો ધર્મસામ્રાજ્યનાયકઃ॥ ૧૧૯॥
॥ ઇતિ દિગ્વાસાદ્યષ્ટોત્તરશતમ્॥ ૧૦॥ અર્ઘ્યમ્॥

ઉત્તરપીઠિકા ।
ધામ્નાં પતે તવામૂનિ નામાન્યાગમકોવિદૈઃ ।
સમુચ્ચિતાન્યનુધ્યાયન્પુમાન્પૂતસ્મૃતિર્ભવેત્॥ ૧૨૦॥
ગોચરોઽપિ ગિરામાસાન્ત્વમવાગ્ગોચરો મતઃ ।
સ્તોતા તથા પ્યસન્દિગ્ધં ત્વત્તોઽભીષ્ટફલં ભજેત્॥ ૧૨૧॥
ત્વમતોઽસિ જગદ્બ્ન્ધુસ્ત્વમતોઽસિ જગદ્વિષક્ ।
ત્વમતોઽસિ જગદ્ધાતા ત્વમતોઽસિ જગદ્ધિતઃ॥ ૧૨૨॥

ત્વમેકં જગતાં જ્યોતિસ્ત્વં દ્વિરૂપોપયોગભાક્ ।
ત્વં ત્રિરૂપૈકમુક્‍ત્યઙ્ગઃ  સ્વોત્થાનન્તચતુષ્ટયઃ॥ ૧૨૩॥
ત્વં પઞ્ચબ્રહ્મતત્ત્વાત્મા પઞ્ચકલ્યાણનાયકઃ ।
ષડ્ભેદભાવતત્ત્વજ્ઞસ્ત્વં સપ્તનયસઙ્ગ્રહઃ ॥ ૧૨૪॥
દિવ્યાષ્ટગુણર્મૂતિસ્ત્વં નવકેવલલબ્ધિકઃ ।
દશાવતારનિર્ધાર્યો માઁ પાહિ પરમેશ્વર॥ ૧૨૫॥
યુષ્મન્નામાવલી દૃબ્ધવિલસત્સ્તોત્રમાલયા ।
ભવન્તં પરિવસ્યામઃ પ્રસીદાનુગૃહાણ નઃ॥ ૧૨૬॥
ઇદં સ્તોત્રમનુઃ મૃત્ય પૂતો ભવતિ ભાક્‍તિકઃ ।
યઃ સંપાઠં પઠત્યેનં સ સ્યાત્કલ્યાણભાજનમ્॥ ૧૨૭॥
તતઃ સદેદં પુણ્યાર્થી પુમાન્પઠતિ પુણ્યધીઃ ।
પૌરૂહૂતીં  શ્રિયં પ્રાપ્તું પરમામભિલાષુકઃ॥ ૧૨૮॥
સ્તુત્વેતિ મઘવા દેવં ચરાચરજગદ્ગુરૂમ્ ।
તતસ્તીર્થવિહારસ્ય વ્યધાત્પ્રસ્તાવનામિમામ્॥ ૧૨૯॥
સ્તુતિઃ પુણ્યગુણોર્ત્કીતિઃ સ્તોતા ભવ્યઃ પ્રસન્નધીઃ ।
નિષ્ઠિતાર્થો ભવાંસ્તુત્યઃ ફલં નૈશ્રેયસં સુખમ્॥ ૧૩૦॥
યઃ સ્તુત્યો જગતાં ત્રયસ્ય ન પુનઃ સ્તોતા સ્વયં કસ્યચિત્ ।
ધ્યેયોયોગિજનસ્ય યશ્ચ નિતરાં ધ્યાતા સ્વયં કસ્યચિત્॥
યો નેતૃન્ નયતે નમસ્કૃતિમલં નન્તવ્યપક્ષેક્ષણઃ
સ શ્રીમાન્ જગતાં ત્રયસ્ય ચ ગુરૂર્દેવઃ પુરૂઃ પાવનઃ॥ ૧૩૧॥
તં દેવં ત્રિદશાધિર્પાચિતપદં ર્ધાતિક્ષયાનન્તર-
પ્રોત્થાનન્તચતુષ્ટયં જિનમિનં ભવ્યાબ્જિનીનામિનમ્ ।
માનસ્તમ્ભવિલોકનાનતજગન્માન્યં ત્રિલોકીપતિં
પ્રાપ્ત ચિન્ત્યબર્હિવિભૂતિમનઘં   ભક્‍ત્યા પ્રવ્ન્દામહે॥ ૧૩૨॥
ઇતિ આચાર્યજિનસેનકૃતં જિનસહસ્રનામસ્તોત્રં સમ્પૂર્ણમ્ ।

